
Haitian Creole 

 

Pou Piblikasyon Imedyat: 18 septanm 2013 

GOUVÈNÈ CUOMO ANONSE SIBVANSYON $1,8 MILYA POU KONSTWI 676 NOUVO WAGON LIRR AK 

METRO-NORTH 

 

Nouvo Wagon M9 yo Sipoze Asanble nan Yonkers, ki anpwaye 1.500 Moun nan Eta New York 

 

 

Gouvènè Andrew M. Cuomo te anonse jodi a Konsèy Metropolitan Transportation Authority (MTA) 

apwouve yon kontra ak Kwasaki Rail Car, Inc. pou anviwon $1,83 milya pou konsevwa ak konstwi 

pwochen jenerasyon wagon pou Rail Road ak Metro-North Railroad. MTA espere 676 wagon pral monte 

nan izin Kawasaki nan Yonkers epi prevwa anviwon 1.500 moun pral anpwaye nan Eta New York.  

 

“Nou toujou ap travay pou amelyore enfrastrikti ak sistèm transpò eta a pou bay Nouyòkè pi bon sèvis,” 

te deklare Gouvènè Cuomo. “Kontra sa pa pral sèlman fè Metro-North ak LIRR vin pi efikas ak pi solid, 

men wagon anplis yo pral asanble isit menm nan New York, sa kap ede kreye dyòb ak devlope ekonomi 

rejyon an. Mwen remèsye Kawasaki Rail Car pou patenarya yo epi nou espere ap gen lòt modènizayon 

nan sistèm transpò piblik nou an.” 

 

Wagon yo pral sèvi pou ranplase wagon M3 depi ane 1980 yo kap desèvi uit branch elektrik LIRR yo ak 

Metro-North’s Harlem ak Hudson Lines epi pou ogmante kapasite flòt wagon pou toulede liy tren yo pou 

pèmèt ogmantasyon kantite vwayajè yo. Yon pati nan kontra sa ak kou devlopman ki asosye ak li yo 

finanse ak $355,5 milyon ki soti nan Plan Envestisman MTA 2010-2014 la. Premye kontra pral bay LIRR 

92 wagon. Si genyen finansman nan Plan Envestisman MTA 2015-2019 la epi liy tren yo chwazi pou 

egzèse opsyon fiti, Kawasaki pral konstwi jiska 304 wayon anplis pou LIRR ak 280 wagon pou Metro-

North. 

 

Wagon yo pral gen ladan yo eleman ki gen plis siksè ak popilarite nan de klas wagon elektrik liy tren yo, 

M7 yo ki desèvi LIRR ak Metro-North’s Harlem ak Hudson Lines, ak M8 yo ki desèvi Metro-North’s New 

Haven Line. Wagon yo pral gen pi gwo fenèt pase wagon M3 ki te gen anvan yo, anons adrès piblik 

otomatik anndan ak deyò wagon an, epi pòt avèk yon sèl batan pou plis garanti. Yo pral kenbe 

konfigirasyon M7/M8 lan pou sistèm chofaj, vantilasyon ak èkondisyone ki pwouve yo pi rezistan nan 

move tan ak pi efikas nan bay kliyan konfò nan tout kalte tan. 

“Mwen kontan fè konpliman pou Kawasaki Rail Car pou kontra M-9 li genyen an,” te deklare Lidè 

Konferans Demokratik Sena a, Andrea Stewart-Cousins. “Mwen te gen privilèj travay ak Kawasaki depi lè 

yo te vin enstale nan Yonkers. Prezans yo sipòte ekonomi rejyon an epi soutni plizyè santèn dyòb anba 

lavil City a. Se kèk nan rezon ki fè m fyè pou m soutni yo epi espere n ap kolabore pandan plizyè lòt ane.” 

 

Manm asanble J. Gary Pretlow te di konsa, “Kontra sa se yon bon nouvèl pou eta nou an. Ak bon  

repitasyon li kòm prensipal founisè wagon MTA fè konfyans, pasaje ki pran Metro-North (ak LIRR) mèt 

poze paske sekirite, solidite ak efikasite wagon M9 yo pral amelyore transpò toulejou yo. Mwen kontan 

anpil Kawasaki Rail Car, Inc. pral kontinye desèvi sitwayen Konte Westchester, New York City ak Long 

Island.” 

 

“Pandan n ap pase anpil tan ak enèji pou modènize ansyen enfrastrikti  liy ray nou yo, yon tikras 

amelyorasyon pi vizib epi jwenn pi bon akèy nan men kliyan yo pase modènizasyon tren nou yo,” te 

deklare Prezidan ak Direktè Jeneral MTA Thomas F. Prendergast. “Dènye gwo acha wagon an komen nou 

te bannou tren fyab ki te ede respekte orè nou epi founi plizyè ane transpò fyab ak san danje. Nou 

prevwa dènye amelyorasyon sa nan flòt wagon nou an pral pwodi menm rezila pozitif yo.” 

 

Menm jan ak klas wagon elektrik liy ray yo, majorite wagon ki nan kontra sa pral konstwi kòm “pè wagon 

marye” ki konpoze ak de wagon prèske menm jan ki kouple ansanm pou lavi epi pataje yon twalèt, cabin 

pou enjenyè oubyen chofè, ak sistèm elektrik. Chak pè prevwa 221 syèj pasaje, uit an plis pè M7 yo. 

 

MTA te benefisye yon konpetisyon fewòs pou kontra sa. MTA, ak LIRR kap fonksyone kòm ajans 

prensipal la, te pibliye tou dabò yon Demann Dapèl dòf  (Request For Proposals, RFP) pou wagon yo nan 

mwa jen 2012. Douz konstriktè wagon te resevwa premye pakè RFP MTA yo ki gen ladan detay teknik 

wagon yo. Apre premye konsiltation, MTA te detèmine gen sis nan yo ki te kalifye pou soumèt pri inisyal 

ak pwopozisyon teknik, epi ofinal se twa ki te fèl. Meyè ak dènye òf ki te soti nan men chak konstwiktè 

wagon te rive nan mwa out 2013. 

 

Pwopozisyon yo pou kontra a te evalye dapre yon seri kritè finansye ak teknik, ki gen ladan pri, 

pousantaj kontni Eta New York ki prale nan wagon yo, ak pousantaj  fè ki pwodi sou nan peyi Etazini ki 

itilize nan wagon yo. Konpayi ki genyen an, Kawasaki, te ofri pi bon pri yo.  

 

Wagon M3 yo, M9 yo ap ranplase yo, te kòmanse sèvi ant lane 1984 ak 1986. Lè yo pral retire yo nan 

sèvis, y ap gen plis pase 30 lane sèvis nan rejyon an. 

